
 
“Əhalinin icbari tibbi sığortası sahəsində idarəetmənin təkmilləşdirilməsi ilə 

bağlı bir sıra tədbirlər haqqında” Azərbaycan Respublikası Prezidentinin 
2026-cı il 19 mart tarixli 631 nömrəli Fərmanının icrası ilə əlaqədar Azərbaycan 

Respublikası Prezidentinin bəzi fərmanlarında və sərəncamlarında  
dəyişiklik edilməsi barədə 

  
Azərbaycan Respublikası Prezidentinin 

Fərmanı 
  

Azərbaycan Respublikası Konstitusiyasının 109-cu maddəsinin 32-ci bəndini 
rəhbər tutaraq, “Əhalinin icbari tibbi sığortası sahəsində idarəetmənin 
təkmilləşdirilməsi ilə bağlı bir sıra tədbirlər haqqında” Azərbaycan Respublikası 
Prezidentinin 2026-cı il 19 mart tarixli 631 nömrəli Fərmanının icrası ilə əlaqədar 
qərara alıram: 

 
1. “Məhkəmələr və hakimlər haqqında” Azərbaycan Respublikası Qanununun 

tətbiq edilməsi və məhkəmə islahatlarının həyata keçirilməsinə dair tədbirlər barədə” 
Azərbaycan Respublikası Prezidentinin 1998-ci il 1 dekabr tarixli 30 nömrəli 
Fərmanının (Azərbaycan Respublikasının Qanunvericilik Toplusu, 1998, № 12, maddə 
744 (Cild I); 2024, № 5 (I kitab), maddə 519, № 12 (II kitab), maddə 1354) 7-ci 
hissəsində aşağıdakı dəyişikliklər edilsin: 

1.1. 7.8-ci bənddə “Tibbi-Sosial Ekspertiza və Reabilitasiya” sözləri “Tibbi 
Sığorta və Ekspertiza” sözləri ilə əvəz edilsin; 

1.2. 7.10-cu bənddə “Azərbaycan Respublikasının Əmək və Əhalinin Sosial 
Müdafiəsi Nazirliyi qismində Dövlət Tibbi-Sosial Ekspertiza və Reabilitasiya Agentliyi” 
sözləri “Dövlət Tibbi Sığorta və Ekspertiza Agentliyi qismində Azərbaycan 
Respublikasının Əmək və Əhalinin Sosial Müdafiəsi Nazirliyi” sözləri ilə əvəz edilsin. 

 
2. “Özəl tibb fəaliyyəti haqqında” Azərbaycan Respublikası Qanununun tətbiq 

edilməsi barədə” Azərbaycan Respublikası Prezidentinin 2000-ci il 6 mart tarixli 296 
nömrəli Fərmanının (Azərbaycan Respublikasının Qanunvericilik Toplusu, 2000,        
№ 3 (I kitab), maddə 163 (Cild I) 2.4-cü bəndində “İcbari Tibbi Sığorta üzrə Dövlət 
Agentliyi” sözləri “Dövlət Tibbi Sığorta və Ekspertiza Agentliyi qismində Azərbaycan 
Respublikasının Əmək və Əhalinin Sosial Müdafiəsi Nazirliyi” sözləri ilə əvəz edilsin.  

 
3. “Azərbaycan Respublikası Vergi Məcəlləsinin təsdiq edilməsi, qüvvəyə 

minməsi və bununla bağlı hüquqi tənzimləmə məsələləri haqqında” Azərbaycan 
Respublikası Qanununun və bu Qanunla təsdiq edilmiş Azərbaycan Respublikası 
Vergi Məcəlləsinin tətbiq edilməsi barədə” Azərbaycan Respublikası Prezidentinin 
2000-ci il 30 avqust tarixli 393 nömrəli Fərmanının (Azərbaycan Respublikasının 
Qanunvericilik Toplusu, 2000, № 8 (III kitab), maddə 616 (Cild I); 2024, № 5 (I kitab), 
maddə 513, № 6 (I kitab), maddələr 653, 661, № 8, maddə 947, № 12 (I kitab), maddə 
1289, (II kitab), maddə 1375; 2025, № 4 (I kitab), maddələr 331, 334, № 5, maddə 
461, № 6, maddə 541, № 8, maddə 747, № 11, maddə 1023, № 12 (I kitab), maddə 
1154; 2026, № 1, maddə 35, № 2, maddələr 123, 125) 1-ci hissəsində aşağıdakı 
dəyişikliklər edilsin: 

3.1.  1.12-1-ci bənddən “və İcbari Tibbi Sığorta üzrə Dövlət Agentliyi” sözləri 
çıxarılsın; 

3.2. 1.36-cı bənddə “İcbari Tibbi Sığorta üzrə Dövlət Agentliyi” sözləri 
“Azərbaycan Respublikasının Əmək və Əhalinin Sosial Müdafiəsi Nazirliyi” sözləri ilə 
əvəz edilsin. 

 
4. “Gənclər siyasəti haqqında” Azərbaycan Respublikası Qanununun tətbiq 

edilməsi barədə” Azərbaycan Respublikası Prezidentinin 2002-ci il 6 may tarixli 697 
nömrəli Fərmanının (Azərbaycan Respublikasının Qanunvericilik Toplusu, 2002,             
№ 5, maddə 264 (Cild I) 2-ci hissəsində aşağıdakı dəyişikliklər edilsin: 

4.1. 2.6-cı bənddən “, İcbari Tibbi Sığorta üzrə Dövlət Agentliyi” sözləri 
çıxarılsın; 

4.2.  2.10-cu bənddə hər iki halda “İcbari Tibbi Sığorta üzrə Dövlət Agentliyi” 
sözləri “Dövlət Tibbi Sığorta və Ekspertiza Agentliyi qismində Azərbaycan 
Respublikasının Əmək və Əhalinin Sosial Müdafiəsi Nazirliyi” sözləri ilə əvəz edilsin.  

 
5. Azərbaycan Respublikası Prezidentinin 2005-ci il 26 dekabr tarixli 341 

nömrəli Fərmanı (Azərbaycan Respublikasının Qanunvericilik Toplusu, 2005, № 12, 
maddə 1110 (Cild I); 2024, № 5 (I kitab), maddə 529; 2025, № 2, maddə 136) ilə 
təsdiq edilmiş “Azərbaycan Respublikasının Tarif (qiymət) Şurasının tərkibi”nin 
“Şuranın üzvləri:” hissəsinin on birinci abzasına “müavini” sözündən sonra nöqtə 
işarəsi əlavə olunsun və on ikinci abzası ləğv edilsin. 

 
6. “Sosial müavinətlər haqqında” Azərbaycan Respublikası Qanununun tətbiq 

edilməsi barədə” Azərbaycan Respublikası Prezidentinin 2006-cı il 24 fevral tarixli 373 
nömrəli Fərmanının (Azərbaycan Respublikasının Qanunvericilik Toplusu, 2006, № 2, 
maddə 90 (Cild I) 2.5-ci bəndində “Azərbaycan Respublikasının Əmək və Əhalinin 
Sosial Müdafiəsi Nazirliyi qismində Dövlət Tibbi-Sosial Ekspertiza və Reabilitasiya 
Agentliyi” sözləri “Dövlət Tibbi Sığorta və Ekspertiza Agentliyi qismində Azərbaycan 
Respublikasının Əmək və Əhalinin Sosial Müdafiəsi Nazirliyi” sözləri ilə əvəz edilsin. 

 
7. Azərbaycan Respublikası Prezidentinin 2008-ci il 22 aprel tarixli 744 nömrəli 

Fərmanı (Azərbaycan Respublikasının Qanunvericilik Toplusu, 2008, № 4, maddə 
258 (Cild I); 2024, № 6 (I kitab), maddə 654, № 12 (II kitab), maddə 1383; 2025,            
№ 8, maddə 749; 2026, № 2, maddə 123) ilə təsdiq edilmiş “Giriş-çıxış və qeydiyyat” 
idarələrarası avtomatlaşdırılmış məlumat-axtarış sistemi haqqında Əsasnamə”nin 
11-ci hissəsində aşağıdakı dəyişikliklər edilsin: 

7.1. 11.4-cü bəndə “məlumatlar” sözündən sonra “, habelə icbari tibbi sığorta 
üzrə sığortaolunanların fərdi uçotunun aparılması məqsədilə Azərbaycan 
Respublikası vətəndaşlarının şəxsiyyət vəsiqələri, Azərbaycan Respublikasında 
qaçqın statusu almış əcnəbilərin və vətəndaşlığı olmayan şəxslərin qaçqın vəsiqəsi 
və Birləşmiş Millətlər Təşkilatının Qaçqınlar üzrə Ali Komissarının Azərbaycan 
Respublikasındakı Nümayəndəliyi tərəfindən himayəyə götürülmüş şəxslər üzrə 
məlumatlar” sözləri əlavə olunsun və həmin bəndin sonunda nöqtə işarəsi nöqtəli 
vergül işarəsi ilə əvəz edilsin; 

7.2. 11.15-ci bənd ləğv edilsin. 
 
8. Azərbaycan Respublikası Prezidentinin 2011-ci il 16 fevral tarixli 386 nömrəli 

Fərmanı (Azərbaycan Respublikasının Qanunvericilik Toplusu, 2011, № 2, maddə 
90 (Cild I); 2024, № 3, maddə 254, № 5 (I kitab), maddə 529, № 8, maddə 943,                
№ 12 (II kitab), maddə 1369; 2025, № 12 (I kitab), maddə 1154; 2026, № 1, maddə 
24, № 2, maddə 32, № 3, maddə 234) ilə təsdiq edilmiş “Azərbaycan Respublikasının 

Əmək və Əhalinin Sosial Müdafiəsi Nazirliyi haqqında Əsasnamə”də aşağıdakı 
dəyişikliklər edilsin: 

8.1.  1.1-ci bəndə  üçüncü halda “sığorta,” sözündən sonra “icbari tibbi sığorta,” 
sözləri əlavə edilsin; 

8.2.  2.1.1-ci yarımbəndə üçüncü halda “sığorta” sözündən sonra  “, icbari tibbi 
sığorta” sözləri əlavə edilsin; 

8.3.  III hissə üzrə: 
8.3.1.   3.1.1-ci yarımbəndə  üçüncü halda “sığorta,” sözündən sonra “icbari tibbi 

sığorta,” sözləri əlavə edilsin; 
8.3.2.  3.1.25-2-ci yarımbəndə üçüncü halda “sığortanın” sözündən sonra            

“, icbari tibbi sığortanın” sözləri əlavə edilsin; 
8.3.3.  3.1.28-1-ci yarımbənddə “Nazirliyin tabeliyində Dövlət Sosial Müdafiə 

Fondunun və işsizlikdən” sözləri “dövlət sosial müdafiə fondunun, işsizlikdən sığorta 
fondunun və icbari tibbi” sözləri  ilə əvəz edilsin; 

8.3.4.  3.1.28-2-ci yarımbəndə üçüncü halda “sığorta” sözündən sonra  “, icbari 
tibbi sığorta” sözləri əlavə edilsin; 

8.3.5.  aşağıdakı məzmunda 3.1.28-8 – 3.1.28-11-ci yarımbəndlər əlavə edilsin: 
“3.1.28-8. icbari tibbi sığorta üzrə sığortaolunanların fərdi uçotunun həyata 

keçirilməsini təmin etmək; 
 3.1.28-9. xidmətlər zərfinə daxil olan həcmdə göstərilən tibbi xidmətlərə və 

buraxılmış dərman vasitələrinə görə sığorta ödənişlərinin maliyyələşdirilməsini təmin 
etmək; 

3.1.28-10. icbari tibbi sığortanın maliyyə sabitliyinin təmin edilməsi məqsədilə 
icbari tibbi sığorta ehtiyatlarının yaradılmasını təmin etmək; 

3.1.28-11. “Tibbi sığorta haqqında” Azərbaycan Respublikasının Qanununa 
uyğun olaraq, icbari tibbi sığorta haqqının məbləğinin, habelə xidmətlər zərfinin 
müəyyən olunmasına dair təkliflər hazırlamaq;”; 

8.3.6.  3.1.36-cı yarımbəndə üçüncü halda “sığorta,” sözündən sonra “icbari 
tibbi sığorta,” sözləri əlavə edilsin; 

8.3.7. 3.1.37-1-ci yarımbənddə “Nazirliyin tabeliyində Dövlət Sosial Müdafiə 
Fondunun büdcəsinin icrası haqqında və işsizlikdən sığorta fondunun büdcəsi” 
sözləri “dövlət sosial müdafiə fondunun, işsizlikdən sığorta fondunun və  icbari tibbi 
sığorta fondunun büdcələrinin icrası” sözləri ilə əvəz edilsin; 

8.4.  IV hissə üzrə: 
8.4.1. 4.1.3-cü yarımbəndə dördüncü halda “sığorta,” sözündən sonra  “icbari 

tibbi sığorta,” sözləri əlavə edilsin; 
8.4.2. aşağıdakı məzmunda 4.1.12-3-cü yarımbənd əlavə edilsin: 
“4.1.12-3. icbari tibbi sığorta çərçivəsində sığortaolunanlara göstərilən tibbi 

xidmətin həcminə, müddətinə, keyfiyyətinə və şərtlərinə, habelə sığortaolunanlara 
buraxılan dərman vasitələrinin həcminə və buraxılma şərtlərinə nəzarət etmək 
məqsədilə tibbi-iqtisadi ekspertizanın və tibbi xidmətin keyfiyyətinin ekspertizasının 
həyata keçirilməsini təmin etmək;”. 

 
9. “İnsanın immunçatışmazlığı virusunun törətdiyi xəstəliklə mübarizə 

haqqında” Azərbaycan Respublikası Qanununun tətbiqi ilə bağlı əlavə tədbirlər 
barədə” Azərbaycan Respublikası Prezidentinin 2011-ci il 20 aprel tarixli 414 nömrəli 
Fərmanının (Azərbaycan Respublikasının Qanunvericilik Toplusu, 2011, № 4, maddə 
283 (Cild I); 2025, № 11, maddə 1035, № 12 (I kitab), maddə 1153; 2026, № 1, 
maddə 24) 1.4-cü bəndində “İcbari Tibbi Sığorta üzrə Dövlət Agentliyi” sözləri “Dövlət 

Tibbi Sığorta və Ekspertiza Agentliyi qismində Azərbaycan Respublikasının Əmək və 
Əhalinin Sosial Müdafiəsi Nazirliyi” sözləri ilə əvəz edilsin. 

 
10. “Hərbi vəzifə və hərbi xidmət haqqında” Azərbaycan Respublikası 

Qanununun tətbiqi və “Azərbaycan Respublikasının Səfərbərlik və Hərbi Xidmətə 
Çağırış üzrə Dövlət Xidməti haqqında Əsasnamə”nin təsdiqi barədə” Azərbaycan 
Respublikası Prezidentinin 2012-ci il 13 fevral tarixli 593 nömrəli Fərmanının 
(Azərbaycan Respublikasının Qanunvericilik Toplusu, 2012, № 2, maddə 82 (Cild I); 
2024, № 4, maddələr 375, 397, № 5 (I kitab), maddə 529, № 12 (II kitab), maddələr 
1366, 1383; 2025, № 1, maddə 35, № 4 (I kitab), maddələr 325, 338, № 6, maddə 
549, № 8, maddə 773, № 12 (I kitab), maddə 1153; 2026, № 2, maddə 123) 5.13-cü 
bəndində “Tibbi-Sosial Ekspertiza və Reabilitasiya” sözləri “Tibbi Sığorta və 
Ekspertiza” sözləri ilə əvəz edilsin. 

 
11. “İcbari Tibbi Sığorta üzrə Dövlət Agentliyinin fəaliyyətinin təmin edilməsi 

haqqında” Azərbaycan Respublikası Prezidentinin 2017-ci il 6 sentyabr tarixli 1592 
nömrəli Fərmanının (Azərbaycan Respublikasının Qanunvericilik Toplusu, 2017,            
№ 9, maddə 1639 (Cild I); 2024, № 12 (II kitab), maddələr 1352, 1361) 1–3-cü 
hissələri ləğv edilsin. 

 
12. “Əlilliyi olan şəxslərin hüquqları haqqında” Azərbaycan Respublikasının 

2018-ci il 31 may tarixli 1153-VQ nömrəli Qanununun tətbiqi barədə” Azərbaycan 
Respublikası Prezidentinin 2018-ci il 18 iyul tarixli 213 nömrəli Fərmanının 
(Azərbaycan Respublikasının Qanunvericilik Toplusu, 2018, № 7 (I kitab), maddə 1499 
(Cild I) 2-ci hissəsində aşağıdakı dəyişikliklər edilsin: 

12.1.  2.4-1-ci bənddə “Azərbaycan Respublikasının Əmək və Əhalinin Sosial 
Müdafiəsi Nazirliyi qismində Dövlət Tibbi-Sosial Ekspertiza və Reabilitasiya Agentliyi” 
sözləri “Sosial Xidmətlər Agentliyi qismində Azərbaycan Respublikasının Əmək və 
Əhalinin Sosial Müdafiəsi Nazirliyi” sözləri ilə əvəz edilsin;  

12.2.  2.13-cü bənddə “Azərbaycan Respublikasının Əmək və Əhalinin Sosial 
Müdafiəsi Nazirliyi qismində Dövlət Tibbi-Sosial Ekspertiza və Reabilitasiya Agentliyi” 
sözləri “Dövlət Tibbi Sığorta və Ekspertiza Agentliyi qismində Azərbaycan 
Respublikasının Əmək və Əhalinin Sosial Müdafiəsi Nazirliyi” sözləri ilə əvəz edilsin. 

 
13. Azərbaycan Respublikası Prezidentinin 2018-ci il 24 avqust tarixli 235 nömrəli 

Fərmanı (Azərbaycan Respublikasının Qanunvericilik Toplusu, 2018, № 8, maddə 
1685 (Cild I); 2024, № 5 (I kitab), maddə 506) ilə təsdiq edilmiş “Ortamüddətli xərclər 
çərçivəsinin hazırlanması Qaydası”nın 4-cü hissəsində aşağıdakı dəyişikliklər edilsin: 

13.1. 4.1.5-ci yarımbəndə hər iki halda “sığorta fondunun” sözlərindən sonra         
“, icbari tibbi sığorta fondunun” sözləri əlavə edilsin; 

13.2.  4.1.6-cı yarımbəndin sonunda nöqtəli vergül işarəsi nöqtə işarəsi ilə əvəz 
edilsin; 

13.3.  4.1.7-ci yarımbənd ləğv edilsin. 
 
14. Azərbaycan Respublikası Prezidentinin 2018-ci il 10 dekabr tarixli 387 

nömrəli Fərmanı (Azərbaycan Respublikasının Qanunvericilik Toplusu, 2018, № 12 
(I kitab), maddə 2544 (Cild I); 2024, № 5 (I kitab), maddə 529, № 8, maddə 943,           
№ 9, maddə 1000, № 12 (II kitab), maddə 1383; 2025, № 3, maddə 226, № 11, 
maddə 1022, № 12 (I kitab), maddə 1154; 2026, № 1, maddələr 24, 32)  ilə təsdiq 

https://e-qanun.az/framework/40918
https://e-qanun.az/framework/40918

edilmiş “DOST” mərkəzlərində göstərilən xidmətlərin siyahısı”nda aşağıdakı 
dəyişikliklər edilsin: 

14.1. 2.5-ci bənd ləğv edilsin; 
14.2. aşağıdakı məzmunda 9-2-ci hissə əlavə edilsin: 
 

9-2. İcbari tibbi sığorta sahəsində göstərilən xidmətlər 

9-2.1. icbari tibbi sığorta çərçivəsində tibbi xidmətlərin göstərilməsi haqqında 
müqavilə bağlanılması ilə əlaqədar müraciətlərin qəbul edilməsi 

9-2.2. icbari tibbi sığorta çərçivəsində ambulator şəraitdə dərman vasitələrinin 
buraxılması haqqında müqavilə bağlanılması ilə əlaqədar müraciətlərin 
qəbul edilməsi 

9-2.3. icbari tibbi sığorta üzrə arayışlar verilməsi 

 
14.3. 10.13-cü bənddə “5–29” rəqəmləri “5–35” rəqəmləri ilə əvəz edilsin. 

 
15. “Sosial müdafiə sahəsində idarəetmənin təkmilləşdirilməsi ilə bağlı əlavə 

tədbirlər haqqında” Azərbaycan Respublikası Prezidentinin 2019-cu il 30 dekabr tarixli 
912 nömrəli Fərmanında (Azərbaycan Respublikasının Qanunvericilik Toplusu, 2019, 
№ 12, maddə 1955 (Cild I) aşağıdakılar dəyişikliklər edilsin: 

15.1.  2-ci hissə üzrə: 
15.1.1. birinci abzasda “1-ci hissəsi” sözləri “1.1-ci, 1.2-ci və 1.4-cü bəndləri” 

sözləri ilə əvəz edilsin; 
15.1.2.  2.3.1-ci yarımbənddən “(bu Fərmanın 3.4-cü bəndi nəzərə alınmaqla)” 

sözləri çıxarılsın; 
15.2.  3-cü hissə üzrə: 
15.2.1. 3.1-ci bənddə “1-ci hissəsində” sözləri “1.1-ci, 1.2-ci və 1.4-cü 

bəndlərində” sözləri ilə əvəz edilsin; 
15.2.2. 3.3-cü bənddən “Dövlət Tibbi-Sosial Ekspertiza və Reabilitasiya 

Agentliyinin və” sözləri çıxarılsın; 
15.2.3.   3.4-cü bənd ləğv edilsin. 
 
16. Azərbaycan Respublikası Prezidentinin 2020-ci il 25 fevral tarixli 940 

nömrəli Fərmanı (Azərbaycan Respublikasının Qanunvericilik Toplusu, 2020, № 2, 
maddə 98 (Cild I); 2025, № 6, maddə 541) ilə təsdiq edilmiş “Qeyri-formal məşğulluğa 
nəzarət” vahid elektron informasiya ehtiyatına inteqrasiyası tələb olunan informasiya 
sistemlərinin və ehtiyatlarının Siyahısı”nın 14-cü hissəsi ləğv edilsin. 

 
17. Azərbaycan Respublikası Prezidentinin 2020-ci il 27 fevral tarixli 946 

nömrəli Fərmanı (Azərbaycan Respublikasının Qanunvericilik Toplusu, 2020, № 2, 
maddə 104 (Cild I); 2025, № 4 (I kitab), maddə 341; 2026, № 1, maddə 24) ilə təsdiq 
edilmiş “Valideyn himayəsindən məhrum olmuş uşaqların övladlığa götürülməsi,           
o cümlədən Azərbaycan Respublikasının vətəndaşı olan uşaqların əcnəbilər və 
vətəndaşlığı olmayan şəxslər tərəfindən övladlığa götürülməsi Qaydası”nın 2-ci 
hissəsində aşağıdakı dəyişikliklər edilsin: 

17.1.  2.1.8-ci yarımbənd ləğv edilsin; 
17.2. 2.2-ci bənddə “2.1.1–2.1.8-ci” sözləri “2.1.1–2.1.7-ci, 2.1.8-1-ci və            

2.1.8-2-ci” sözləri ilə əvəz edilsin. 

18. “Azərbaycan Respublikası Əmək və Əhalinin Sosial Müdafiəsi Nazirliyinin 

fəaliyyətinin təmin edilməsi ilə bağlı bir sıra tədbirlər haqqında” Azərbaycan 
Respublikası Prezidentinin 2020-ci il 30 iyun tarixli 1077 nömrəli Fərmanında 
(Azərbaycan Respublikasının Qanunvericilik Toplusu, 2020, № 6, maddə 718               
(Cild I); 2024, № 6 (I kitab), maddə 660, № 12 (II kitab), maddə 1383; 2025, № 4       
(I kitab), maddə 345, № 11, maddə 1022, № 12 (I kitab), maddə 1154; 2026, № 1, 
maddə 24) aşağıdakı dəyişikliklər edilsin: 

18.1. 3-cü hissə ləğv edilsin; 
18.2. 5-ci hissə üzrə: 
18.2.1. 5.1-ci bənddən “bu Fərmanın 1–3-cü hissələrində nəzərdə tutulan” 

sözləri çıxarılsın; 
18.2.2.  5.5-ci bənddə “1–4-cü” sözləri “1-ci, 2-ci və 4-cü” sözləri ilə əvəz edilsin; 
18.3. həmin Fərmanla təsdiq edilmiş “Sosial Xidmətlər Agentliyinin 

Nizamnaməsi”ndə aşağıdakı dəyişikliklər edilsin: 
18.3.1.  1-ci hissə üzrə: 
18.3.1.1.  1.1-ci bəndə “yaxşılaşdırılması,” sözündən sonra “əlilliyi olan 

şəxslərin reabilitasiyasının təşkili,” sözləri əlavə edilsin; 
18.3.1.2. 1.3-cü bəndə “Konstitusiyasını,” sözündən sonra “Azərbaycan 

Respublikasının tərəfdar çıxdığı beynəlxalq müqavilələri,” sözləri əlavə edilsin; 
18.3.2. aşağıdakı məzmunda 2.1.4-1-ci və 2.1.4-2-ci yarımbəndlər əlavə edilsin: 
“2.1.4-1. əlilliyi olan şəxslərin tibbi, peşə-əmək, psixoloji-pedaqoji reabilitasiyası 

və sosial bacarıqlarının inkişafı məqsədilə Fərdi Reabilitasiya Proqramı tərtib etmək 
və onun icrasına nəzarət etmək; 

2.1.4-2. infrastruktur obyektlərinin əlilliyi olan şəxslərin istifadəsi üçün 
uyğunlaşdırılması məqsədilə tədbirlər görmək;”; 

18.3.3.  3-cü hissə üzrə: 
18.3.3.1. 3.1.1-ci yarımbənddə “qanunvericilik aktlarının” sözləri “normativ  

hüquqi aktların” sözləri ilə əvəz edilsin; 
18.3.3.2.   3.1.11-ci yarımbənd aşağıdakı redaksiyada verilsin: 
“3.1.11. əlilliyi olan şəxslərin, habelə sosial yadırğama (dezadaptasiya), sosial 

məhrumiyyət (deprivasiya) şəraitində olan şəxslərin sosial reabilitasiyası ilə bağlı 
tədbirlər görmək;”; 

18.3.3.3. 3.1.14-cü yarımbənddə “5–29” rəqəmləri “5–35” rəqəmləri ilə əvəz 
edilsin; 

18.3.3.4. aşağıdakı məzmunda 3.1.14-1–3.1.14-11-ci və 3.1.15-1-ci 
yarımbəndlər əlavə edilsin: 

“3.1.14-1. əlilliyi olan şəxslərin reabilitasiyasının həyata keçirilməsini təşkil 
etmək; 

3.1.14-2. “Sağlamlıq imkanları məhdud şəxslərin təhsili (xüsusi təhsil) 
haqqında” Azərbaycan Respublikasının Qanununa uyğun olaraq, sağlamlıq 
imkanları məhdud şəxslərin psixoloji-pedaqoji reabilitasiyasının təşkili üçün tədbirlər 
görmək; 

3.1.14-3. əlilliyi olan şəxslərin tibbi, peşə-əmək, psixoloji-pedaqoji 
reabilitasiyasını və sosial bacarıqlarını inkişaf etdirmək; 

3.1.14-4. əlilliyi olan şəxslərin tibbi, peşə-əmək, psixoloji-pedaqoji reabilitasiyası 
və sosial bacarıqlarının inkişafı məqsədilə Fərdi Reabilitasiya Proqramının  tərtib 
edilməsi ilə bağlı aidiyyəti dövlət orqanlarının (qurumlarının) iştirakı ilə çoxsahəli  
komissiyalar yaratmaq; 

3.1.14-5. çoxsahəli komissiyalar vasitəsilə əlilliyi olan şəxslərin reabilitasiyası 
ilə bağlı Fərdi Reabilitasiya Proqramını tərtib etmək və onun icrasına nəzarət etmək; 

3.1.14-6. əlilliyi olan şəxslərin müayinə və müalicə məqsədilə tibb və ya 
reabilitasiya müəssisəsinə göndərilməsi barədə qərar qəbul etmək; 

3.1.14-7. əlilliyi olan şəxslərə “Psixoloji yardım haqqında” Azərbaycan 
Respublikasının Qanununa uyğun olaraq psixoloji yardım göstərmək; 

3.1.14-8. tabeliyindəki qurumlar vasitəsilə əlilliyi olan şəxsləri reabilitasiya 
vasitələri ilə onların yaşayış yeri üzrə təmin etmək; 

3.1.14-9. reabilitasiya vasitələrinin texniki normativ hüquqi aktlara uyğunluğuna 
nəzarət etmək, onların tibbi-texniki sınaqlarının keçirilməsini təşkil etmək və yaxud 
bu məqsədlə mütəxəssisləri cəlb etmək; 

3.1.14-10. tabeliyindəki qurumlar tərəfindən protez-ortopedik məmulatların ayrı-
ayrı növlərinin, o cümlədən protez ayaqqabılarının və digər reabilitasiya vasitələrinin 
istehsal olunmasını, protez-ortopedik məhsullar istehsalında müasir texnologiyaların 
tətbiqini təmin etmək; 

3.1.14-11. infrastruktur obyektlərinin əlilliyi olan şəxslərin istifadəsi üçün 
uyğunlaşdırılması məqsədilə tədbirlər görmək;”; 

“3.1.15-1. “Şəhid ailəsi üzvü” vəsiqəsinin verilməsini təmin etmək;”; 
18.3.3.5. 3.1.21-ci yarımbəndə “tabeliyində” sözündən əvvəl “struktur 

bölmələrinin,” sözləri əlavə edilsin və həmin bənddə “və onların ailələrinə sosial 
xidmət göstərən digər müəssisələrin” sözləri “sosial xidmət göstərən digər 
müəssisələrin, həmin müəssisələrin struktur bölmələrinin” sözləri ilə əvəz edilsin; 

18.3.3.6. aşağıdakı məzmunda 3.1.21-1-ci yarımbənd əlavə edilsin: 
“3.1.21-1. əlilliyi olan şəxslərin reabilitasiyasına dair Nazirliyə təkliflər vermək;”; 
18.3.3.7. 3.1.24-4-cü yarımbəndə “uşaqlar” sözündən sonra “, habelə 

Azərbaycan Respublikasının Ailə Məcəlləsinə uyğun olaraq yerləşdirilənədək 
valideyn himayəsindən məhrum olmuş uşaqlar” sözləri əlavə edilsin; 

18.3.3.8.  3.1.38-ci yarımbənd ləğv edilsin; 
18.3.3.9.  aşağıdakı məzmunda 3.2.11-1-ci yarımbənd əlavə edilsin: 
“3.2.11-1. sosial xidmət sahəsində fəaliyyətə könüllülərin cəlb edilməsi ilə bağlı 

tədbirlər görmək;”; 
18.3.4.  4-cü hissə üzrə: 
18.3.4.1. 4.4-cü bənddə “4 (dörd)” sözləri “5 (beş)” sözləri ilə, “3 (üç)” sözləri            

“4 (dörd)” sözləri ilə əvəz edilsin; 
18.3.4.2.  4.5.16-cı yarımbənddə “3.1.28-ci” sözləri “3.1.29-cu” sözləri ilə əvəz 

edilsin. 
 
19. Azərbaycan Respublikası Prezidentinin 2020-ci il 30 iyul tarixli 1119 nömrəli 

Fərmanı (Azərbaycan Respublikasının Qanunvericilik Toplusu, 2020, № 7, maddə 
899 (Cild I); 2024, № 4, maddə 373, № 6 (I kitab), maddələr 654, 675, № 8, maddə 
948; 2025, № 1, maddə 29, № 3, maddə 224, № 7, maddə 662, № 11, maddə 1018) 
ilə təsdiq edilmiş “Dövlət büdcəsindən ayrılmış vəsait hesabına işlərin və xidmətlərin 
göstərilməsinə görə əlavə dəyər vergisindən azad olunan publik hüquqi şəxslərin 
siyahısı”nın 31-ci hissəsində “Tibbi-Sosial Ekspertiza və Reabilitasiya” sözləri “Tibbi 
Sığorta və Ekspertiza” sözləri ilə əvəz edilsin. 

 
20. Azərbaycan Respublikası Prezidentinin 2020-ci il 8 dekabr tarixli 1206 

nömrəli Fərmanı (Azərbaycan Respublikasının Qanunvericilik Toplusu, 2020, № 12 
(I kitab), maddə 1468 (Cild I); 2024, № 6 (I kitab), maddə 654; 2025, № 4 (I kitab), 
maddə 341) ilə təsdiq edilmiş “Valideyn himayəsindən məhrum olmuş uşaqlar, 

himayədar ailə və övladlığagötürmə” altsisteminə inteqrasiya olunacaq dövlət 
orqanlarının (qurumlarının) və digər aidiyyəti qurumların informasiya sistemlərinin və 
ehtiyatlarının Siyahısı”nın doqquzuncu hissəsi ləğv edilsin. 

 
21. “Azərbaycan Respublikası Hökuməti ilə Türkiyə Respublikası Hökuməti 

arasında sosial müdafiə sahəsində əməkdaşlıq haqqında Sazişin tətbiq edilməsinə 
dair 2004-cü il mayın 6-da Bakıda imzalanmış Prosedur Müqaviləsində dəyişiklik 
edilməsi barədə Azərbaycan Respublikası Hökuməti ilə Türkiyə Respublikası 
Hökuməti arasında Əlavə Prosedur Müqavilə”nin təsdiq edilməsi haqqında” 
Azərbaycan Respublikası Prezidentinin 2022-ci il 5 iyul tarixli 1740 nömrəli 
Fərmanının (Azərbaycan Respublikasının Qanunvericilik Toplusu, 2022, № 7, maddə 
729 (Cild I) 2-ci hissəsindən “, Azərbaycan Respublikasının İcbari Tibbi Sığorta üzrə 
Dövlət Agentliyi” sözləri çıxarılsın. 

 
22. “Müddətli həqiqi hərbi xidmətə çağırılan vətəndaşların tibbi 

şəhadətləndirilməsi sahəsində fəaliyyətin təkmilləşdirilməsi ilə bağlı bəzi tədbirlər 
haqqında” Azərbaycan Respublikası Prezidentinin 2023-cü il 6 sentyabr tarixli 2317 
nömrəli Fərmanının (Azərbaycan Respublikasının Qanunvericilik Toplusu, 2023,        
№ 9, maddə 1287 (Cild I) 2.1-ci bəndində “Tibbi-Sosial Ekspertiza və Reabilitasiya” 
sözləri “Tibbi Sığorta və Ekspertiza” sözləri ilə əvəz edilsin. 

 
23. Azərbaycan Respublikası Prezidentinin 2023-cü il 28 oktyabr tarixli 2336 

nömrəli Fərmanı (Azərbaycan Respublikasının Qanunvericilik Toplusu, 2023, № 10, 
maddə 1384 (Cild I); 2025, № 2, maddə 125; 2026, № 1, maddə 24) ilə təsdiq edilmiş 
“Xarici ölkədə çətin həyat şəraitində olan yetkinlik yaşına çatmayan Azərbaycan 
Respublikası vətəndaşlarının repatriasiyası və reabilitasiyası Qaydaları”nın 1.6-cı 
bəndindən “İcbari Tibbi Sığorta üzrə Dövlət Agentliyi,” sözləri çıxarılsın. 

 
24. “İcbari tibbi sığorta fondunun 2026-cı il büdcəsi haqqında” Azərbaycan 

Respublikası Prezidentinin 2025-ci il 29 dekabr tarixli 568 nömrəli Fərmanında 
(Azərbaycan Respublikasının Qanunvericilik Toplusu, 2025, № 12 (I kitab), maddə 
1159) aşağıdakı dəyişikliklər edilsin: 

24.1. 3.3.2.8.1-ci abzasdan “İcbari Tibbi Sığorta üzrə Dövlət Agentliyi” publik 
hüquqi şəxsin məlumat mərkəzlərində” sözləri çıxarılsın; 

24.2. aşağıdakı məzmunda 4.5-ci bənd əlavə edilsin: 
“4.5. Bu Fərmanın 3.1-ci və 4.2 – 4.4-cü bəndlərinin icrası “Hüquqi şəxslərin 

dövlət qeydiyyatı və dövlət reyestri haqqında” Azərbaycan Respublikasının Qanunu 
ilə müəyyən edilmiş qaydada dövlət qeydiyyatına alındığı gündən Azərbaycan 
Respublikası Əmək və Əhalinin Sosial Müdafiəsi Nazirliyinin tabeliyində Dövlət Tibbi 
Sığorta və Ekspertiza Agentliyi tərəfindən həyata keçirilir.”. 

 
25. Azərbaycan Respublikası Prezidentinin 2011-ci il 27 dekabr tarixli 1938 

nömrəli Sərəncamı (Azərbaycan Respublikasının Qanunvericilik Toplusu, 2011,       
№ 12, maddə 1217 (Cild I); 2025, № 7, maddə 632) ilə təsdiq edilmiş “Azərbaycan 
Respublikasında insan hüquq və azadlıqlarının müdafiəsinin səmərəliliyini artırmaq 
sahəsində Milli Fəaliyyət Proqramı”nda aşağıdakı dəyişikliklər edilsin: 

25.1.  2.7-ci, 2.8-ci və 2.15-ci bəndlərin ikinci abzaslarından “İcbari Tibbi Sığorta 
üzrə Dövlət Agentliyi,” sözləri çıxarılsın; 

25.2.  4.18-ci bəndin ikinci abzasında “Tibbi Ərazi Bölmələrini İdarəetmə Birliyi 
və İcbari Tibbi Sığorta üzrə Dövlət Agentliyi” sözləri “Azərbaycan Respublikasının 

Əmək və Əhalinin Sosial Müdafiəsi Nazirliyi və Tibbi Ərazi Bölmələrini İdarəetmə 
Birliyi” sözləri ilə əvəz edilsin. 

 
26. Azərbaycan Respublikası Prezidentinin 2022-ci il 22 iyul tarixli 3378 nömrəli 

Sərəncamı (Azərbaycan Respublikasının Qanunvericilik Toplusu, 2022, № 7, maddə 
790 (Cild I); 2024, № 4, maddə 393, № 5 (I kitab), maddə 529, № 6 (I kitab), maddələr 
647, 654, № 12 (II kitab), maddə 1359; 2025, № 8, maddə 749, № 11, maddə 1018; 
2026, № 1, maddə 24) ilə təsdiq edilmiş “Azərbaycan Respublikasının 2022–2026-cı 
illərdə sosial-iqtisadi inkişaf Strategiyası”nın “7. Tədbirlər planı” hissəsində aşağıdakı 
dəyişikliklər edilsin: 

26.1.  3.3.1-ci yarımbəndin 3-cü və 4-cü abzaslarının, 3.3.2-ci yarımbəndin         
3-cü abzasının, 3.3.3-cü yarımbəndin 1-ci abzasının, 3.3.5-ci yarımbəndin 3-cü 
abzasının, 3.3.7-ci yarımbəndin 1-ci, 3-cü və 4-cü abzaslarının “Digər icraçılar” 
sütunlarında “İTSDA” akronimi “ƏƏSMN” akronimi ilə əvəz edilsin; 

26.2. 3.3.6-cı yarımbəndin 1-ci abzasının “Əsas icraçı orqan (qurum)” 
sütununda “İTSDA” akronimi “ƏƏSMN” akronimi ilə əvəz edilsin; 

26.3. “AKRONİMLƏR VƏ İXTİSARLAR” hissəsindən “İTSDA Azərbaycan 
Respublikasının İcbari Tibbi Sığorta üzrə Dövlət Agentliyi,” sözləri çıxarılsın. 

 
27. Azərbaycan Respublikası Prezidentinin 2022-ci il 16 noyabr tarixli 3587 

nömrəli Sərəncamı (Azərbaycan Respublikasının Qanunvericilik Toplusu, 2022,        
№ 11, maddə 1297 (Cild I); 2024, № 4, maddə 400, № 5 (I kitab), maddə 529, № 6 
(I kitab), maddə 654, № 12 (II kitab), maddə 1360; 2025, № 4 (I kitab), maddə 330; 
2026, № 2, maddə 128) ilə təsdiq edilmiş “Azərbaycan Respublikasının işğaldan 
azad edilmiş ərazilərinə Böyük Qayıdışa dair I Dövlət Proqramı”nın “10. Dövlət 
Proqramına dair Tədbirlər Planı” hissəsində aşağıdakı dəyişikliklər edilsin: 

27.1. 2.5.1-ci və 2.5.3–2.5.13-cü yarımbəndlərin “Digər icraçılar” sütunlarında 
“İTSDA” akronimi “ƏƏSMN” akronimi ilə əvəz edilsin; 

27.2. 2.5.2-ci yarımbəndin “Əsas icraçı qurum” sütununda “İTSDA” akronimi 
“ƏƏSMN” akronimi ilə əvəz edilsin; 

27.3. 2.5.15-ci yarımbəndin “Digər icraçılar” sütunundan “İTSDA,” akronimi 
çıxarılsın. 

 
28. Azərbaycan Respublikası Prezidentinin 2023-cü il 5 iyun tarixli 3910 nömrəli 

Sərəncamı (Azərbaycan Respublikasının Qanunvericilik Toplusu, 2023, № 6, maddə 
806 (Cild I); 2025, № 4 (I kitab), maddə 379, № 7, maddə 692) ilə təsdiq edilmiş 
“Naxçıvan Muxtar Respublikasının sosial-iqtisadi inkişafına dair 2023–2027-ci illər 
üçün Dövlət Proqramı”nın “8. Dövlət Proqramının həyata keçirilməsinə dair Tədbirlər 
Planı” hissəsində aşağıdakı dəyişikliklər edilsin: 

28.1. 8.10.5-ci yarımbəndin “Digər icraçılar” sütununda “İTSDA” akronimi 
“ƏƏSMN” akronimi ilə əvəz edilsin; 

28.2. “AKRONİMLƏR VƏ İXTİSARLAR” hissəsindən “İTSDA - Azərbaycan 
Respublikasının İcbari Tibbi Sığorta üzrə Dövlət Agentliyi” sözləri çıxarılsın. 

 
29. Azərbaycan Respublikası Prezidentinin 2023-cü il 28 avqust tarixli 4059 

nömrəli Sərəncamı (Azərbaycan Respublikasının Qanunvericilik Toplusu, 2023, № 8 
(I kitab), maddə 1218 (Cild I); 2024, № 5 (I kitab), maddə 529; 2025, № 4 (I kitab), 
maddə 345; 2026, № 1, maddə 24) ilə təsdiq edilmiş “Azərbaycan Respublikasında 
sosial xidmətin inkişafına dair 2023–2026-cı illər üçün Dövlət Proqramı”nın                  
“8. “Azərbaycan Respublikasında sosial xidmətin inkişafına dair 2023–2026-cı illər 

üçün Dövlət Proqramı”nın icrası ilə bağlı Tədbirlər Planı” hissəsində aşağıdakı 
dəyişikliklər edilsin: 

29.1. 8.2.2-ci və 8.5.1-ci yarımbəndlərin “Digər icraçılar” sütunlarından “, İcbari 
Tibbi Sığorta üzrə Dövlət Agentliyi” sözləri çıxarılsın;  

29.2. 8.4.2-ci və 8.6.1-ci yarımbəndlərin “Digər icraçılar” sütunlarından “İcbari 
Tibbi Sığorta üzrə Dövlət Agentliyi,” sözləri çıxarılsın. 

 
 

                                                                 İlham Əliyev 
Azərbaycan Respublikasının Prezidenti 

 
 
   Bakı şəhəri, 25 iyun 2026-cı il 


